Cerdd newydd neu ychydig o grybwylliad am y mawr dymestl neu’r rhyfel presennol y mae gwŷr Ysbaen yn ei ddarparu i’n herbyn, gyda rhybudd i wŷr Lloegr alw ar Dduw, i’w chanu ar Amorillis.

1.

Ow! deffro, Loeger loywber le,
A galw am nawdd y Tad o’r ne’

Cyn dyfod tristwch i bob tre’

A dyddie annedwyddwch;

Fe gawson beunydd, dedwydd dw’,

Dan y diwrnod heddiw heddwch;

Mae sôn yrŵan yn ddi-gêl

Y daw gerwin ryfelgarwch.

2.

Mae gwŷr Ysbaen a’u graen yn gry’

A’u harfe gloywon, lawnion lu;

Mae sŵn y rhain fel cwmwl du,

Deffroed pob teulu ertolwg

Rhag cael i gyd mewn llid ein lladd

Pan ddelo’r ymladd amlwg;

Na welon yma byth mo wawr

Y gelyn mawr ei gilwg.

3.

Ni wna’r Papistied caled certh

Ddim troi yn ôl ond treio eu nerth,

A phawb sydd yno yn swnio’n serth

Y cân’ nhw anferth wynfyd;

Wrth rodio Lloeger ddoethber dda

A bwyta eu bara o buryd

Bwriadu, mae’n hawdd gwybod hyn,

Ein chwalu cyn dychwelyd.

4.

Ar y dŵr mae cynnwr’ caeth

A’n hen bechode ninne a wnaeth;

Bydd eto gri a gweiddi gwaeth

A gelyniaeth o galonne;

Aiff llawer un drwy helynt flin 

I’w claddu wrth drin y cledde;

Fe haedden flinder yn ein tir

Am fod yn anwir ninne.

5.

Er ys llawer blwyddyn faith

Mae gwaed yn lli’ a mawrgri maith

Ac ynte’r gelyn ar y gwaith,

Dost araith, i’n diystyru;

Ac amal faes drwy ddirfawr lid

Oedd drosto i gyd yn gwaedu,

A llusgwyd llawer ym mhob lle

Hyd dine cloddie i’w claddu.

6.

Er maint y tristwch ym mhob tre’

Fe safodd Lloeger yn ei lle;

Yr Arglwydd â’i ddeheulaw gre’

Oedd yn rhoddi dyddie diddan,

A ninne yn rhedeg—gwae ni o’r awr!—
I bechod, fawr a bychan,

Nes tynnu dialedd ar ein hôl

O rwyd ansutiol Satan.

7.

Yr Arglwydd nefol a gyffroes

Yr holl Babyddion creulon croes

I roi drwy Loeger lawer loes;

Am hyn nid oes ond Iesu

I ordro rhyfel, chwedel chwith,

Neu a ddichon fyth heddychu;

Rhaid inni ddiodde’ ar hyn o dro

Ryw gerydd o eisio ei garu.

8.

Mae yrŵan falchder hyd bob plwy’

A godineb fwy na mwy

A medd-dod clir sydd megis clwy’

Yn ein rhoi ni i dramwy’n drymion; 

Ac oni thrown a bod yn drist

A galw ar Grist, Oen gwiwlon,

Nid oes heb gêl ddim hoedel hwy

Na gobaith mwy na Gibeon.

9.

Yn lle balchder, llawnder llon,

Bydd eto ar lawer brudd-der bron

Os daw’r gelynion i’r wlad hon

Fel creulon ddylion ddeilied;

Fel pan aeth Israel â llaw gre’

I’r un manne â’r Benjaminied;

Ni welodd neb mo gledde Sbaen

Erioed a’i flaen gyn flined.

10.

Fe dderfydd galw am gwrw a gwin

(Mi draetha’ yn rhwydd) pan drotho’r hin;

Rhaid ’mendio ein drwg a mynd i drin

Y rhyfel blin dair blynedd;

Bydd llawer Cymro a Sais gerbron

Gelynion yn gelanedd,

A phawb yn brudd mewn gwlad a bro,

Ond Crist a ranno ei rinwedd.

11.

Fe achubed Israel â llaw gre’,

Fe droes trigolion Ninife,

A safied llawer ym mhob lle

Am eu dagre o garedigrwydd;

Rhown ninne ymddiried tra bo chwyth,

Aer eurglod fyth, yn yr Arglwydd

Trwy fod yn awr o fawr i fach 

Mwy cryfach yn ein crefydd.

12.

Duw nefol Dad, O! na’d i ni

Fynd yn gelanedd, groywedd gri,

I gyd yn llwyr a’n gwaed yn lli’,

Gwna drwy dosturi ystyrio;

Cadw Bryden deg ei stât,

Dychwelwn atat ti eto;

Na chaffo yn Lloeger syber syth

Babyddion fyth mo’n boddio.

Ffynhonnell

Nodiadau

Argraffwyd y faled hon yn 1762. Y flwyddyn flaenorol ymunodd Sbaen â’r Rhyfel Saith Mlynedd (1756–63) a dyma gefndir y faled uchod.

1.

Ow dephro Lloeger loew ber le

A galw am nawdd y Tad o’r ne

Cyn dyfod tristwch i bob Tre

A dyddie anedwyddwch

Fe gowson beunydd dedwydd dw

Dan y Diwrnod heddyw heddwch

Mae sôn yrwan yn ddi Gel

Y daw Gerwyn Ryfelgarwch’

2.

Mae gwŷr Yspaen ai graen yn gry

A’i harfe Gloewon lownion lu

Mae swn y rhain fel Cwmwl du

Dephroed pob teulu er tolwg

rhag Cael i gyd mewn llid i’n lladd

Pan ddello’r ymladd amlwg

Na welom yma byth mo wawr

Y Gelyn mawr ei gilwg.

3.

Ni wna’r papistiad Caled Certh

Ddim troi yn ol ond treio i nerth

A phawb sydd yno yn Swnio yn serth

Y Can nhw anferth wynfyd

Wrth rodio Lloeger ddoethber dda

A Bwyta i Bara o Buryd

bwriadu mae’n hawdd gwybod hyn

Ein chwalu Cyn dychwelid.

4.

Ar y dwr mae Cynwr caeth

A yn hên Bechode nine a wnaeth

bydd etto gri a gweiddi gwaeth

a gelyniaeth o galone

Eiff llawer un drwy helynt flin 

Iw Claddu wrth drin y Cledde

Fe heudden flinder yn in Tir

Am fod yn anwir nine

5.

Er us llawer Blwyddyn daith

Mae gwaed yn lli a Mawr gri maith

ac ynte’r gelyn ar y gwaith

Dost araith yn dystyru

ag amal Faes drwy ddirfawr lid

Oedd drosto i gyd yn gwaedu

A llusgwyd llawer ymhob lle

Hyd dine Cloddie iw claddu

6.

Er maint y tristwch ymhob Tre

Fe safodd Lloeger yn i lle

yr Arglwydd a’i ddeheulaw gre

Oedd yn rhoddi dyddie diddan

A nine yn rhedeg gwae ni o’r awr

I Bechod fawr a Bychan

Nes tynny dialedd a’r i’n hôl

O Rwyd ansittiol Sattan

7.

Yr Arglwydd nefol a Gyffroes

yr Holl Babyddion Creulon Croes

I roi drwy Loeger lawer loes

Am hyn nid oes ond jesu

I ordro Rhyfel chwedel chwith

Neu a ddichon fyth heddychy

Rhaid ini ddiodde ar hyn o dro

Ryw Gerydd o eisio i Garu

8.

Mae yrwan falchder hyd bob plwy

A Godineb fwy na Mwy

a meddwdod clir sydd megis Clwy

yn i’n rhoi ni i dramwy yn drymion 

Ac oni thrown a bod yn drist

a Galw ar Grist oen gwiwlon

Nid oes heb gel ddim hoedel hwy

Na Gobeth mwy na Gibion

9.

Yn lle Balchder llownder llon

Bydd etto ar Lawer Brudd-der bron

Os daw’r Gelynion ir wlad hon

fel Creulon ddylion ddeilied

Fel pan aeth Israel a llaw Gre

Ir un mane ar Benjaminied

Ni welodd neb mo Gledde Spaen

Erioed a’i flaen gyn flined.

10.

Fe dderfydd galw am Gwrw a Gwin

Mi dreutha yn rhwydd pan drotho yr hin

Rhaid mendio yn drwg a mynd i drin

y Rhyfel Blin dair blynedd

Bydd llawer Cymro a Sais ger bron

Gelynion yu gelanedd

A phawb yn brudd mewn gwlad a bro

Ond Crist a Ranno i Rinwedd.

11.

Fe achubed Israel a llaw gre

Fe droes trigolion Ninife

a Safied llawer ymmhob lle

Am ei dagre o Garedigrwydd

Rhown ine ymddiried tra bo chwyth

Air Eurglod fydd yn yr Arglwydd

Trwy fod yn awr o fawr i fâch 

Mwy Cryfach yn i’n Crefydd

12.

Duw nefol Dad o nad ini

Fynd yn gelanedd groewedd gri

I gyd yn llwyr an gwaed yn lli

Gwna drwy dosturi ystyrio

Cadw Brydain deg i Stat

Dychwelwn atati etto

Na chapho yn Lloeger Syber Syth

Babyddion fyth mo’n boddio.

Hugh Jones Llangwm eu 200 (ar ddiwedd y gerdd sy’n dilyn)

Teitl yr wynebddalen

Yn Gyntaf Cerdd newydd neu chydig o Grybwylliad am y mawr denestl neu y Rhyfel presennol y mae Gwyr Yspaen yn ei ddarparu in Herbyn, gyda rhybydd i wyr Lloeger alw ar Dduw iw Chanu a’r Amorilys.

Y testun

Argraffwyd yn y Bala gan John Rowland (fl. 1761–62). Gwelir y dyddiad Chwefror 1762 mewn print ar yr wynebddalen. Collwyd y rhan fwyaf o’r testun yn Bangor 15 (1).

